
ᓄᓇᓕᓕᒫᑦ ᐊᒻᒪᓗ ᓄᓇᓕᐅᑉ ᐱᕙᓪᓕᐊᓂᖏᑦᑕ ᐊᓪᓚᕕᖓ 
 

ᐱᓇᓱᐊᕐᑕᐅᔪᕕᓃᑦ ᑐᓴᕐᑎᓯᐅᑎᖓ 
ᒣ-ᒥᑦ — ᓯᑉᑎᒻᐸᒧᑦ 

 

ᐊᓪᓚᕖᑦ ᑎᓕᔭᐅᒪᐅᑎᖏᑦ 

ᓄᓇᓕᓕᒫᑦ ᐊᒻᒪᓗ ᓄᓇᓕᐅᑉ ᐱᕙᓪᓕᐊᓂᖏᑦᑕ ᐊᓪᓚᕕᖓ ᑭᖕᖒᒪᓇᕐᑐᕋᑕᕐᒥᒃ ᐱᑐᑦᓯᒪᒃᑫᓲᑦ 
ᐃᓄᒡᒍᑎᑦᓴᓕᐅᕐᓂᐅᑉ ᐱᕙᓪᓕᐊᑕᐅᓂᖏᑦᑕ ᐃᓂᓪᓚᓯᒪᐅᑎᖏᓐᓂᒃ ᐊᒻᒪᓗ ᑯᐯᒃ ᑲᕙᒪᖓᓂᒃ ᐊᒻᒪᓗ 
ᑲᕙᒪᑐᖃᒃᑯᓂᒃ ᐊᒻᒪᓗ ᓄᓇᓖᑦ ᑮᓇᐅᔭᓕᐅᕋᓱᐊᕐᕕᖏᓐᓂᒃ ᐃᓅᖃᑎᒌᑦ ᐃᓄᒡᒍᑎᑦᓴᓕᐅᕋᓱᐊᕐᓂᖏᑦᑕ 
ᑎᒥᐅᔪᖁᑎᖏᓐᓂᒃ. ᐱᓇᓱᖃᑎᖃᑦᓯᐊᐸᑦᓱᓂᓗ ᓄᓇᓕᓐᓂ ᐃᓅᖃᑎᒌᑦ ᐃᓄᒡᒍᑎᑦᓴᓕᐅᕋᓱᐊᕐᓂᖏᓐᓂ 
ᑭᒡᒐᑑᑎᒥᓂ ᐱᖓᓱᐃᓕᕿᖓᓗᐊᖕᖑᐊᓱᑎᒃ ᐅᑯᓇᓂ: 

ᓄᓇᓕᓕᒫᑦ ᐱᕙᓪᓕᐊᑎᑕᐅᓂᑦ 
ᓄᓇᓖᑦ ᐱᕙᓪᓕᐊᑎᑕᐅᓂᖏᑦ 
ᑮᓇᐅᔭᓕᐅᕋᓱᐊᕐᑏᑦ ᐱᕙᓪᓕᐊᑎᑕᐅᓂᖏᑦ 

 
ᐃᓄᓕᒫᓂᒃ ᑐᓴᐅᒪᑎᑦᓯᓲᒍᓂᖏᑦ ᐊᒻᒪᓗ ᐃᒫᙰᕐᑎᐅᓂᖏᑦ ᓄᓇᓕᓕᒫᓂ ᐱᔭᓪᓕᐊᑎᑕᐅᒐᓱᐊᕐᑐᑦ 

- ᑌᒪᖕᖓᓂᑦ 2003-ᒥᓂᑦ: ᐱᓇᓱᐊᓲᕆᕙᐅᒃ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᐊᒻᒪᓗ (KRDC) 
(JBNQA) 
-2004-ᒥᓂᑦ ᓯᕗᓂᕐᓴᕘᕐᒥ ᐊᖏᖃᑎᒌᒍᑎᒃ: ᑲᑎᓂᒃ ᓄᓇᓕᓕᒫᑦ ᑲᕙᒪᖓ 
ᐃᒻᒥᓂᕿᐅᑎᖃᕐᓂᓴᐅᕙᓕᕐᑐᖅ ᑎᒥᐅᔪᖁᑎᒥᓂ ᓯᕗᓪᓕᐸᐅᑎᒐᓱᐊᖏᓐᓇᓱᒋᑦ, ᑎᓕᔭᐅᒪᐅᑎᖓ 
ᐊᒡᒍᑐᕐᑕᐅᒋᐊᖃᕐᑉᓂᖏᓪᓗ ᑮᓇᐅᔦᑦ 
- ᐅᐱᕐᖓᓴᖓᓂ 2015: ᐱᖁᔭᖅ 28, ᐃᓕᑕᕐᓯᒪᔪᓯᒪᓕᕐᖁᖅ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓂᒃ 
ᖃᓂᕆᔭᐅᑎᑕᐅᓲᖑᓕᕐᖁᖅ ᑲᕙᒪᓄᑦ ᑕᕝᕗᖓ ᓄᓇᒧᑦ ᑐᕌᖓᑦᓱᓂ ᓄᓇᓕᒻᒧᓘᓐᓃᑦ ᑭᒡᒐᑐᕐᑕᒥᓄᑦ 
ᐱᓪᓗᒋᑦ ᓄᓇᓕᓕᒫᓅᓕᖓᔪᑦ ᐱᕙᓪᓕᐊᔪᑦᓴᖁᑎᖏᓐᓅᓕᖓᔪᓄᑦ. 

 

A. ᓄᓇᓕᓕᒫᓅᓕᖓᔪᑦ ᑎᓕᔭᐅᒪᐅᑎᖏᑦ 

ᓄᓇᕕᒻᒥᐅᑦ ᐃᓄᑐᖃᖁᑎᖏᑦ 

-ᑲᒪᒋᔭᓖᑦ – ᐃᓄᑐᖃᕐᓂᒃ  
ᐋᓐᓂᐊᔪᓕᕆᔭᐅᓃᑦ ᐊᒻᒪᓗ ᐃᓗᓯᓕᕆᔭᐅᓃᑦ ᐸᕐᓇᓯᒪᐅᑎᖏᑦ ᐱᔭᒃᓴᖃᕐᑎᑕᐅᓂᖏᑦᑕᓗ ᑲᒪᔨᖓ ᓄᓇᕕᒻᒥ 
ᓄᓇᓕᓕᒫᑦ ᑲᑎᒪᔨᖏᑦ ᐃᓗᓯᓕᕆᓂᕐᒥ ᐃᓄᓕᕆᓂᕐᒥᓗ ᑭᒡᒐᑑᑎᓂ ᙯᖁᔨᓯᒪᓚᐅᔪᕗᖅ ᑲᑎᕕᒃ ᓄᓇᓕᓕᒫᑦ 

ᑲᕙᒪᖓᑕ ᐃᓄᑐᙯᑦ ᑲᑎᒪᔨᖓᓂᒃ ᐊᒻᒪᓗ RLDD ᑲᒪᔨᖓᓂᒃ ᑲᑎᒪᖃᑕᐅᖁᑦᓱᒋᒃ ᐅᓂᒃᑳᓯᐅᕐᑎᑕᐅᓂᖃᕐᑎᒍ 
ᐱᓪᓗᒋᑦ ᑲᒪᔨᖏᓐᓅᓕᖓᔪᑦ ᐃᓄᑐᙯᑦ ᓄᓇᕕᒻᒥ. 

ᔫᓂ 2-ᒥ, ᐃᓗᓯᓕᕆᔨᒃᑯᑦ ᑲᒪᔨᖓ ᔪᐊᓐ ᔨᕌᕐ, ᐱᓇᓱᐊᕐᑕᐅᔪᑦᓴᒫᓂᒃ ᐊᑕᐅᑦᓯᑰᕐᑎᓯᔨ ᒪᕆ-ᑯᓘᑦ ᕆᓃ, 
ᐊᐅᑐᔨ ᖄᑦᓯ, ᐱᓇᓱᐊᕐᑕᐅᔪᑦᓴᒫᓂᒃ ᑲᒪᔨ ᐅᓂᒃᑳᓯᐅᕐᑎᓯᓚᐅᔫᑦ ᑲᑎᕕᒃ ᓄᓇᓕᓕᒫᑦ ᑲᕙᒧᖓᓂᒃ ᐃᓱᒪᒋᑦᓱᒍ 
ᐊᐅᓚᑦᔭᕆᐊᖃᑎᒌᖁᔨᓕᕋᔭᕐᓂᑯᒥᓄᑦ ᐱᓇᓱᖃᑎᒌᒋᐊᖃᕐᓂᐊᓂᖏᓐᓂᒃ ᐅᓂᒃᑳᓯᐅᕐᑕᒥᓂᓗ ᑲᑎᕐᓱᐃᖁᔨᓕᕐᓱᑎᒃ 
ᐅᓪᓗᒥᔪᖅ ᐊᑑᑎᔭᐅᕙᓕᕐᑐᑦ ᑕᑯᓐᓇᓗᒋᑦ ᑲᒪᔨᖏᓐᓄᑦ ᐃᓄᑐᖃᕐᓂᖅ ᓄᓇᕕᒻᒥ ᖃᓄᐃᓕᐅᕐᓗᒋᑦ 
ᑭᒡᒐᑐᕐᑕᐅᓯᐊᕆᐊᕐᓂᓴᐅᒐᔭᒪᖔᑕ ᐸᕐᓇᕈᑎᓕᐅᕐᓯᒪᕋᔭᕐᒪᑕ ᑯᐯᓕᒫᒥ ᑖᓐᓇ ᐱᖁᔭᖅ ᓄᓗᑖᖅ 
ᐊᑐᕆᐊᕐᑎᑕᐅᓯᖁᓪᓗᒍ ᑲᒪᔨᖏᓐᓄᑦ ᐃᓄᑐᙯᑦ ᑯᐯᒻᒥ. ᑐᑭᓯᓴᕈᑕᐅᓚᐅᔫᑦ ᓄᑖᑉ ᐱᖁᔭᐅᑉ ᑲᒪᔨᓄᑦ 
ᐃᓄᑐᖃᕐᓂᖅ ᐊᒻᒪᓗ ᐊᐅᓚᑦᔭᕆᐊᕈᑕᐅᒋᐊᖃᓛᓕᕐᒥᔪᑦ ᐃᒣᓕᖓᔪᓂᒃ ᑐᑭᓯᓴᕈᑕᐅᓚᐅᕐᑯᑦ: 

1. ᐊᐅᓚᑦᔭᕆᐊᖕᖓᐅᑎᐅᓛᕐᑐᖅ: ᑲᒪᔨᐅᓲᖅ ᖃᐅᔨᓴᕐᑕᐅᓲᖑᓯᒪᒋᐊᓕᒃ 
 

- ᐊᕐᓴᓃᑦ ᓯᕗᓕᕐᑏᑦ: ᖃᐅᔨᓴᖃᑕᐅᓚᐅᔪᕗᑦ ᖃᐅᔨᓴᕐᓂᖅ ᐱᓇᓱᐊᕐᑕᐅᑎᓪᓗᒋᑦ ᓄᓇᕕᓕᒫᒥ 2019-
2020-ᒥ, ᑐᑭᓯᓴᕈᒪᓕᕐᓱᒍ ᑲᑎᕐᓱᐃᓗᑎᓪᓗ ᑭᖕᖒᒪᓇᕐᑐᖁᑎᒋᔭᐅᔪᓂᒃ ᓂᕆᐅᒋᔭᐅᔪᓂᓗ ᐃᓄᓐᓄᑦ 
ᐃᓗᓯᓕᕆᔭᐅᓲᓄᑦ, ᑲᒪᔨᖏᓐᓄᑦ, ᐊᒻᒪᓗ ᓇᓪᓕᒋᔨᖏᓐᓄᑦ ᐊᑦᑐᐊᔭᐅᓲᓄᑦ ᐊᒻᒪᓗ 
ᐊᑦᑐᐊᔭᐅᖕᖏᑲᓗᐊᕋᒥᒃ ᓱᕐᕋᑕᐅᒪᓲᓄᑦ ᐋᓐᓂᐊᖃᓕᕐᑕᐊᕐᒪᑦ ᐃᓄᑐᖃᖅ ᑲᒡᒍᑎᒥᒃ (ᑳᓐᓱ), 
ᒪᒥᓪᓗᑐᕐᖃᔭᖕᖏᑐᒥᒃ ᐋᓐᓂᐊᖃᓕᑐᐊᕐᒪᑦ, ᐋᓐᓂᐊᒥᓄᑦ ᑲᒪᒋᔭᐅᖏᓐᓇᕆᐊᖃᓕᑐᐊᕐᒪᑦ ᐊᒻᒪᓗ 
ᐊᓂᕐᓇᖏᕐᓰᕕᒻᒦᒋᐊᖃᓯᑐᐊᕐᒪᑦ ᓄᓇᕕᒻᒥ: 
 

- ᖃᐅᔨᓇᓱᐊᕈᑕᐅᓚᐅᕐᑐᑦ:  ᐃᓗᓯᓕᕆᓂᐅᑉ ᐃᓄᓕᕆᓂᐅᓪᓗ ᑭᒡᒐᑑᑎᖏᓐᓂ ᐱᓇᓱᑦᑏᑦ, 
ᐃᑲᔪᕋᓱᐊᕐᑏᑦ, ᖃᓄᐃᖕᖏᓯᐊᕐᓂᓕᕆᔩᑦ ᑲᑎᒪᔨᖏᑦᑕ ᐃᓄᑐᖃᕐᓂᖅ ᐊᑕᐅᑦᓯᑰᕐᑎᓯᔨ, ᐃᓄᑐᙯᑦ 
ᑲᑎᒪᔨᖏᑦ 

2. ᐃᓄᑐᙯᑦ ᐊᑕᐅᑦᑎᑰᕐᑎᓯᔨᖏᑦ ᐊᒻᒪᓗ ᓄᓇᕕᒻᒥ ᐃᓄᑐᙯᑦ ᑲᑎᒪᔨᖏᑦ ᐃᓚᐅᓚᐅᕐᑐᑦ ᑕᕝᕙᓂ 
ᐱᓇᓴᐊᕐᑕᐅᔪᒥ 

3. ᐅᖄᐅᔪᕕᓃᑦ ᓇᓗᓀᒃᑯᑕᖏᑦ ᐃᓕᑕᕆᔭᐅᑦᓯᐊᑐᑦ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᐳᕐᑐᓂᕐᓴᖁᑎᖏᑦᑕ 
ᐱᖁᔭᖓᓄᑦ ᐊᒻᒪᓗ ᐱᓇᓱᐊᕐᑕᐅᒋᐊᓕᖁᑎᖏᓐᓃᒥᑦᓱᓂ 

4. ᑐᓴᐅᒪᖃᑎᒌᒋᐊᖃᕐᓂᐊᑐᑦ ᐸᕐᓇᓯᒪᐅᑎᖓ 

ᐃᓐᑐᓂᐊᒥ ᐱᑐᑦᓯᒪᐅᑎᕕᖓᓂ ᖃᐅᔨᒪᒐᑦᓴᓂᒃ ᐅᖄᔪᕐᑕᓕᒃ ᑕᒪᒃᑯᐊ ᐱᑦᔪᑎᒋᑦᓱᒋᑦ ᐅᖄᔭᐅᔪᑦ: 
https://publications.msss.gouv.qc.ca/msss/document-003191/ 

- ᓄᓇᓖᑦ ᑲᑎᒪᔨᒃᑯᖏᑦᑕ ᓄᓇᓕᓐᓂ ᐊᑕᐅᑦᓯᑰᕐᑎᓯᔨᖏᑦ “ᐃᒫᙰᕐᑎᖏᑦ” 
 
ᐳᕐᑐᓂᕐᓭᑦ ᑲᑎᒪᔨᖏᑦ ᑐᑭᑖᕈᑎᓕᐅᕐᑐᕕᓃᑦ ᕿᓄᒍᑎᓂᒃ ᑮᓇᐅᔭᓂᒃ 2022-2025-ᒨᓕᖓᔪᑦᓴᓂᒃ ᐊᒻᒪᓗ 
ᐊᓪᓚᕕᖓ ᕿᓄᒍᑎᓕᐅᕐᓱᓂ ᓯᑯᑦᓴᔭᓂᒃ MAMH-ᒧᑦ ᖃᐅᔨᒪᔭᐅᖁᑦᓱᒍᓗ ᑖᓐᓇ ᕿᓄᒍᑎᓕᐊᖓ 
ᐃᓇᖏᕐᓯᓚᖓᒻᒪᑦ ᐊᕐᕌᒍᓕᒫᕐᑐᑐᓂᒃ ᑮᓇᐅᔭᖃᕐᑎᓯᐅᑕᐅᓲᓂᒃ ᕿᓄᒍᑎᓕᐊᕕᓂᕐᓂᒃ ᒫᑦᓯᒥ. 
 

https://publications.msss.gouv.qc.ca/msss/document-003191/

ᐊᓪᓚᕕᒃ ᖃᐅᔨᑎᑦᓯᓚᐅᔫᖅ ᑮᓴᐅᔭᓕᕆᔨᒻᒪᕆᐅᑉ ᑲᑐᑦᔨᖃᑎᒌᓐᓂᖓᓂᒃ ᑖᒃᑯᖓ ᐊᓪᓚᓯᒪᒧᑦ ᓱᓇᒧᐊᓕᖓᒻᒪᖔᑕ 
ᐅᖃᐅᓯᖃᕐᓱᓂᓗ ᑖᒃᑯᐊ ᓄᓇᓖᑦ ᑲᑎᔨᒃᑯᖏᑦ ᓇᓪᓕᑳᕐᓯᒪᓂᕐᓴᐅᓚᖓᒍᓇᐅᒻᒪᑕ ᓇᓪᓕᐊᓂᒃ ᒪᕐᕉᓂᒃ ᑖᒃᑯᓈᖕᖓᑦ 
ᒪᓕᓪᓗᒍ ᐊᑕᐅᑦᓯᑰᕐᑎᓯᔩᑦ ᐃᓂᓯᓯᒪᐅᑎᒋᓕᕐᑕᖏᑦ: ᐱᓇᓱᐊᕐᑐᓂᒃ 
ᓄᕐᖃᐅᖃᕐᑎᓯᑫᓐᓇᓯᒪᖃᑦᑕᕆᖃᓚᖓᔪᑦᓴᐅᓕᕐᒪᑕ ᑮᓇᐅᔭᕐᑖᕈᒪᐅᑎᒃ ᓱᕐᖁᐃᑕᐅᓪᓚᕆᖕᖏᓂᖓᓂ 
ᐱᔭᐅᓛᕆᐊᖓᓂᒃ ᐅᕝᕙᓘᓐᓃᑦ ᑲᔪᓯᐅᒐᑐᐃᓐᓇᖔᕐᓗᓂ ᐱᓇᓱᑦᑏᑦ ᑮᓇᐅᑦᔭᕈᑎᒋᒋᐊᖃᓲᖓᓂᒃ. 
 
ᖃᓄᐃᓕᒋᐊᕈᑎᖃᕐᓯᒪᓕᕐᒪᖔᑕ MAMH-ᑯᑦ ᔫᓂᐅᑉ ᓄᖕᖑᐊᓂ ᖃᐅᔨᒐᓱᐊᕐᓱᒋᑦ MAMH-ᑯᓐᓄᑦ 
ᖃᐅᔨᑎᑕᐅᓚᐅᔫᑦ ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᑖᒃᑯᐊᒎᖅ ᐊᓪᓚᕕᖓᓂ ᐱᓇᓱᐊᕐᑐᑦ ᓱᓕ 
ᕿᓄᒍᑎᓕᐅᖃᑦᑕᖏᓐᓈᒪᑕ ᖃᓄᕐᓕ ᐃᓱᒪᒋᔭᖃᕐᒪᖔᑕ ᑕᒪᒃᑯᐊ ᐱᑐᑦᓯᒪᔪᑦ ᑕᒪᒃᑯᓄᖓ. ᐊᒻᒪᓗᒋᐊᓪᓚᒃ, 
ᓱᕐᖁᐃᑐᒥᒃ ᑲᔪᓯᖁᔨᓂᐊᕐᓗᑎᒃ ᑐᑭᑖᕐᐸᑕ, ᑮᓇᐅᔦᑦ ᐊᑐᐃᓐᓇᐅᓛᕈᓇᐅᓕᕐᑐᑦ ᐱᒋᐊᕐᓗᒍ ᐅᓪᓗᖓᓂ ᑲᑎᕕᒃ 
ᓄᓇᓕᓕᒫᑦ ᑲᕙᒪᖓᑕ ᕿᓄᒍᑎᓕᐊᕕᓂᖓ ᑮᓇᐅᔭᖃᕐᑎᑕᐅᒍᒪᐅᑎᒥᓂ ᒪᓕᓪᓗᒍ (ᒣ 19, 2022). 
 
ᐱᓇᓱᐊᕐᑕᐅᒋᐊᓖᑦ ᒪᓕᒐᖏᑦᑕ ᑭᓪᓕᓕᐅᕐᑕᐅᓯᐊᕐᓯᒪᓂᖏᑦ 
ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ - ᑲᔪᓯᖏᓐᓇᕆᐊᖃᕐᑎᓗᖏᑦ ᐱᕙᓪᓕᐊᑎᒋᐊᖃᓲᖏᑦ ᐊᒻᒪᓗ ᓄᓇᓕᓕᒫᑦ 
ᓄᓇᓖᓪᓗ ᐱᕙᓪᓕᐊᑎᒋᐊᖃᓲᖏᑦᑕ ᐊᓪᓚᕕᖏᑦ ᐱᓇᓱᐊᕐᑐᑦ ᓴᕐᕿᑎᑦᓯᒐᓱᐊᕐᓱᑎᒃ 
ᐅᓪᓗᒥᒧᐊᖓᓂᕐᓴᐅᒋᐊᓕᕐᑎᓗᒋᑦ ᑭᒡᒐᑑᑏᑦ ᐊᑦᔨᒌᖕᖏᑐᑦ ᖃᓄᐃᑦᑑᓂᖏᑦ ᐃᓄᑐᖃᖁᑎᖏᓐᓅᓕᖓᔪᑦ 
ᓄᓇᕕᒻᒥᐅᑦ. ᑕᒪᓐᓇ ᐱᓇᓱᐊᕐᑕᐅᔪᖅ ᓯᐊᖃᑎᓕᒃ ᐃᓱᒪᑖᕆᓯᒪᔭᖏᓐᓂᒃ ᑭᒡᒐᑑᑎᖏᑦᑕ ᑯᐯᑉ ᐅᓪᓗᒥᐅᔪᖅ 
ᐱᓇᓱᐊᓲᖏᑦᑕ ᐅᓂᒃᑲᐅᓯᓕᐊᕆᔭᐅᓯᒪᔪᓂᒃ ᓯᑯᑦᓴᔭᓂᒃ ᐅᓪᓗᒥᒨᓕᖓᓂᕐᓴᓂᒃ. 
 
 
 
 
ᐃᓐᓇᕕᐅᑎᒃ: ᐃᓄᑐᙯᑦ ᐊᐱᕐᓱᑲᑦᑕᑕᐅᓂᖏᑦ ᐱᓇᓱᐊᕐᑕᐅᓕᕐᒥᔪᑦ 
 
ᐱᓇᓱᐊᕐᑕᐅᔪᖅ ᐃᓚᖃᓯᓚᐅᔪᒻᒥᔪᖅ ᐊᐅᓚᑦᓯᔨᖏᑦᑕ ᑲᑎᒪᔨᖏᓐᓂᒃ ᑲᑎᓚᐅᔪᑦᓱᑎᓪᓗ ᑰᑦᔪᐊᒥ ᐊᐅᒍᔅᑎ 
10-ᒥ ᑐᑭᓯᓴᕈᑎᖃᕐᓱᑎᕐᒃ ᐱᕙᓪᓕᐊᑕᐅᔪᓂᒃ ᐊᒻᒪᓗ ᐊᓯᖏᓐᓂᒃ ᐃᓱᒫᓘᑎᒋᕙᓕᕐᑕᒥᓂᒃ ᐅᓐᓂᑑᑎᒍᑎᒥᓂᓗ 
ᐃᓚᖃᕐᒥᑎᓪᓗᒋᑦ ᕿᓄᒍᑎᓕᐊᕆᓯᒪᔭᖏᑦ ᑲᑎᒪᔩᑦ ᑲᑎᒪᓂᕆᓚᐅᔪᔭᖏᓐᓂᒃ ᓴᓪᓗᓂ ᖃᐅᔨᒐᓱᐊᕐᓱᑎᒃ 
ᑕᒪᒃᑯᐊ ᓂᐱᓕᐊᕆᔭᐅᓯᒪᔪᑐᖃᐅᕙᑦᑐᑦ ᐃᓚᖏᑦ ᑐᓴᕋᑦᓴᐅᒍᓐᓇᓯᒐᔭᕐᒪᖔᑕ 2023 ᐃᓱᓕᕕᑦᓴᖓ 
ᑎᑭᐅᑎᓚᐅᕐᑎᓇᒍ ᐱᓇᓱᐊᕐᑕᐅᔪᑦᓴᒫᑦ ᐃᓱᓕᓚᐅᖕᖏᓂᖏᓐᓂ. 
ᐊᕙᑕᒃᑯᓂ ᐱᓇᓱᐊᕐᑐᑦ: ᕉᑕ ᓯᓅᐹ, ᓈᓐᓯ ᐹᓕᓴ, ᐃᓖᔅ ᓕᑰ, ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᐊᒻᒪᓗ ᐃᓄᑐᙯᑦ 
ᑲᑎᒪᔨᖏᑦ: ᐱᑦᔭᒥᓂ ᐋᕆᐊᖅ ᐊᒻᒪᓗ ᐹᐱ ᓯᓅᐹ. 
 
 
- ᓄᓇᓕᓐᓂ ᐃᓄᒡᒍᑎᑦᓴᓕᐅᕐᓂᖅ 
 
ᑖᑦᓱᒪ ᐅᖄᔭᐅᓂᖓ ᐃᓄᒡᒍᑎᑦᓴᓕᐅᕐᓂᐅᑉ ᐃᓗᓕᓕᒃ ᐃᓄᓕᒫᓄᑦ ᑐᓴᕋᑦᓴᓕᐊᖑᓯᒪᔪᓕᒫᓂᒃ, ᓱᑯᐃᔦᒍᑎᕕᓃᑦ 
ᐊᒻᒪᓗ ᑐᓴᕋᑦᓭᑦ ᑌᒪᖕᖓᓂᑦ ᕖᐳᐊᕆ 2022-ᒥᓂᑦ ᐊᒻᒪᓗ ᐃᓱᐊᓄᑦ ᖃᓂᒪᓐᓇᔪᐊᖑᓚᐅᔫᑦ ᑎᑭᑦᓱᒍ ᐅᓪᓗᒥ 
ᐱᐅᓯᕆᓕᕐᑕᖓᓄᑦ ᓱᑯᐃᔦᒍᑎᕕᓃᑦ ᒪᓕᑦᓱᒋᑦ ᑐᓴᕋᑦᓴᓕᐊᖑᖃᑦᑕᓯᒪᔪᓪᓗ. ᓄᓇᕕᒻᒥᐅᑦ ᓄᓇᓕᖏᑦ 
ᑲᖐᒋᔭᖃᕐᐸᑐᖅ ᑖᑦᓱᒥᖓ ᑲᑎᕕᒃ ᓄᓇᓕᓕᒫᑦ ᑲᕙᒪᖓ-ᓄᓇᓕᓕᒫᑦ ᐊᒻᒪᓗ ᓄᓇᓕᐅᓈᕐᑎᑐᑦ 
ᐱᕙᓪᓕᐊᑎᑕᐅᓂᖓᓂᒃ 2018-ᒥᓂᑦ, ᑰᑦᔪᐊᖅ ᑲᑎᒪᓂᐊᕈᓯᕕᓂᖓ: ᐱᕈᕐᐸᓕᐊᒻᒪᑦ ᓄᓇᕕᒃ 14-ᓂ ᓄᓇᓕᓐᓂ 
ᐃᓄᒡᒍᑎᑦᓴᓕᕆᓂᖅ! 2020-2021 ᖃᓂᒪᓐᓇᔪᐊᒧᑦ ᐅᓚᐱᑕᐅᓯᒪᒻᒪᕆᓚᐅᔪᒻᒪᑦ ᓄᕐᖃᖓᓪᓚᕆᑦᑎᓯᓕᕐᓱᓂᐊᓪᓛᑦ 
ᐊᒥᓱᓂᒃ ᐱᓇᓱᐊᕐᑕᐅᒋᐊᓕᕕᓂᕐᓂᒃ ᐊᒻᒪᓗ ᐱᓗᐊᕐᑐᒥᒃ ᐊᕐᕕᑕᕐᓂᒥᒃ. 

ᐊᓱᐃᓛᓪᓗ ᐊᕐᕕᑕᕐᓂᖅ ᐅᒃᑯᐃᒋᐊᓪᓚᓯᒪᓕᕐᒥᒪᑦ ᓄᓇᕕᒻᒥ, KRG-RLDD ᐱᐅᔫᒐᔭᕐᑐᕆᑦᓯᓕᓚᐅᔪᕗᖅ ᐃᐊ 
ᐃᓄᐃᒃᑯᓂᒃ ᓴᕐᕿᑎᑦᓯᐸᑕ ᐅᓂᒃᑲᐅᓯᕐᓂᒃ ᓀᑦᑑᓇᕐᑎᑐᓂᒃ ᓄᓇᓖᑦ ᐊᑐᓂᑦ ᐃᓄᒡᒍᑎᑦᓴᐅᓕᕐᓂᖏᑦᑕ 
ᒥᑦᓵᓅᓕᖓᔪᓂᒃ. ᑕᒪᒃᑯᐊ ᐅᓂᒃᑲᐅᓯᐊᕈᐃᑦ ᑲᑐᑦᔮᕆᔭᐅᓂᐊᕐᑎᓗᒋᑦ ᐃᓕᓐᓂᐊᕕᕐᔪᐊᖓᓄᑦ ᑯᐯᒃ ᒪᓐᑐᔨᐊᓪᒦᑦᑑᑉ 
(ᑖᓐᓇ UQAM) ᐊᒻᒪᓗ ᐊᓪᓚᕕᖓᑕ. 
 
ᐊᒻᒪᓗᒋᐊᓪᓚᒃ, ᐊᓪᓚᕕᖓ ᐱᓇᓱᖃᑎᖃᕐᓱᓂ ᐃᐊ ᐃᓄᐃᒃᑯᑦ ᐊᑐᐊᒐᖁᑎᒋᓲᖏᑦ ᑎᒻᒥᔫᒥ “ᐃᓄᐃᑦ” ᓚᔪᑦ, 
ᓴᕐᕿᑎᑦᓯᓂᕐᒥᔪᖅ ᓱᑲᑦᑐᒥᒃ ᑎᑭᐅᑎᒐᓱᐊᕈᑏᑦ ᐊᑎᖁᑎᖏᓐᓂᒃ KRF-RLDD ᐃᓄᒡᒍᑎᑦᓴᓕᐅᕋᓱᐊᕐᓂᐅᑉ 
ᐱᕙᓪᓕᐊᑎᑕᐅᓂᖏᑦᑕ ᐱᓇᓱᐊᕐᑕᖏᓐᓂ: ᐱᓪᓗᑯᒋᐊᓕᓕᕆᔩᑦ ᐊᒻᒪᓗ ᑮᓇᐅᔭᓕᕆᔩᑦ, ᑖᒃᑯᐊ ᐃᓚᓖᑦ:8 

  
- ᓴᓇᕐᕈᑎ ᓄᑖᖅ ᐅᓪᓗᒥᐅᔪᖅ ᓯᕗᓂᕐᒧᓗ ᑮᓇᐅᔭᓕᐅᕐᑎᐅᒐᓱᐊᕐᐸᓂᐊᕐᑐᓄᑦ ᓄᓇᕕᒻᒥ (ᖃᓄᕐᓗ 
ᐊᑐᐃᓐᓇᕈᕐᑎᑕᐅᓲᒍᒻᒪ ᖔᑦ: ᐃᒻᒥᓂᒃ ᐃᓕᓴᕐᓱᒍ ᐊᓂᕐᕋᓯᒪᑦᓱᓂ ᐊᓪᓛᑦ ᐃᓕᓐᓂᐊᕋᑦᓴᐅᑉ 
ᓴᓇᕐᕈᑎᖓ ᓴᕐᕿᑎᑕᖓ KRG, KI, EEQ; 

- ᑮᓇᐅᔭᓕᐅᕋᓱᐊᕐᕕᓴᕐᓂᒃ ᐱᒋᐊᕐᑎᓯᓂᖅ: ᒪᑭᒋᐊᕈᑏᑦ ᑮᓇᐅᔦᑦ ᐃᑲᔪᕐᓯᒪᐅᑕᐅᒍᓐᓇᒥᔪᑦ; 

- ᓴᕐᕿᑎᑦᓯᓴᕐᓂᕈᕕᑦ ᓄᑖᒥᒃ ᓂᕆᒐᑦᓴᒥᒃ: ᓄᓇᕕᐅᑉ ᓇᓪᓕᑳᕐᓯᒪᔭᖓ © ᐃᑦᔭᑕᐅᒌᒃᑯᓯᕐᓯᒪᓗᓂ 
ᐃᑲᔪᕐᓯᒪᐅᑕᐅᒍᓐᓇᒥᔪᖅ ᓂᐅᕐᕈᓭᓕᕈᕕᑦ ᓴᓇᓯᒪᔭᕐᓂᒃ; 

- ᐱᒋᐊᕐᑎᓯᓗᑎᑦ ᐊᒥᓲᒐᓗᐊᕐᐸᑕ (ᐃᓅᖃᑎᒌᓄᑦ) ᓴᓇᔭᖅ, ᑮᓇᐅᔭᓕᐅᕋᓱᐊᕐᕕᓴᖅ: ᒪᑭᒋᐊᕈᑏᑦ 
ᑮᓇᐅᔭᖁᑎᖏᑦ ᐃᑲᔪᕐᓯᒪᒍᓐᓇᑐᑦ ᐅᕕᒃᑲᓂᒃ ᐊᕐᓇᐅᖃᑎᒌᑦᓱᑎᒃ ᑲᑐᑦᔨᔪᓂᓘᓐᓃᑦ 
ᐱᓕᐅᑦᔨᒍᑎᒋᓗᒍ ᐊᓪᓚᓗᑎᒃ ᐊᒥᓲᑦᓱᑎᒃ ᑮᓇᐅᔭᓕᐅᕋᓱᐊᕐᕕᓴᕐᑖᕆᒍᒪᒐᔭᖕᖑᐊᑕᒥᑕ 
ᐸᕐᓇᓯᒪᐅᑎᒋᒐᔭᖕᖑᐊᑕᖓᓂᒃ ᐊᒻᒪᓗ ᐊᑐᓂᑦ ᐃᓚᐅᔪᕕᓂᖅ, ᓵᓚᖃᐅᑎᖃᕋᔭᕐᓱᓂ $1,000-ᓂᒃ 

- ᐱᒋᐊᕐᕕᓕᐅᑎᑦᓭᑦ ᑮᓇᐅᔭᖃᕐᑎᑕᐅᓂᖅ ᓄᓇᓕᒻᒥ ᑎᒥᐅᔪᖁᑎᑦᓴᒥᓂᒃ ᑭᒡᒐᑑᑎᑦᓴᒥᒃ: ᒪᑭᒋᐊᕈᑎᐅᑉ 
ᑮᓇᐅᔭᖁᑎᖏᑦ ᐃᑲᔪᕐᓯᒪᐅᑕᐅᒍᓐᓇᑐᑦ 

 
ᐃᓱᐊᖁᑎᒋᔭᐅᒍᓐᓇᓂᕐᓴᐅᒐᔭᕐᒥᔪᑦ ᓄᓀᑦ ᐃᓅᖃᑎᒌᑎᒎᕋᔭᕐᓂ ᐊᒻᒪᓗ ᐃᒻᒥᓂᕿᐅᑎᓕᐊᕆᔭᐅᑦᓱᓂ 
ᐃᓄᒡᒍᑎᑦᓴᓕᐅᕋᓱᐊᕐᓂᒥ(TIESS) 
 
ᐊᓪᓚᓱᒪᔭᖏᑦᑕ ᐃᓚᖏᑦ TIESS-ᑯᑦ ᐊᐅᓚᑦᓯᕕᖓᑐ ᐊᓪᓚᖁᑎᖏᓐᓂ 
“ᖃᓄᐃᑦᑐᒨᓕᖓᓂᖏᑦ ᒪᓕᑦᓱᖏᑦ” 
TIESS ᐱᓇᓱᐊᓲᖅ ᐅᓪᓗᑕᒫᑦ ᐊᒥᓱᐃᒍᓈᕐᑎᑐᐊᓗᓐᓂᒃ ᐱᓇᓱᐊᕐᑕᐅᔪᓗᑳᓂᒃ. ᓄᐃᕙᑦᓱᑎᒃ ᐊᑦᔨᒌᑦᔭᖏᑦᑐᓂᒃ 
ᐱᑦᔪᑎᖃᕐᓱᑎᒃ ᑭᓯᐊᓂ ᓴᕐᕿᑎᑕᐅᕙᑦᑐᑦ ᖃᓄᐃᑦᑐᓅᓕᖓᕈᒫᕐᓂᐊᑎᓪᓗᒋᑦ. ᑕᒪᓐᓇ ᐃᓱᒪᒋᔭᐅᓐᓂᖏᒃᑲᓗᐊᕐᓱᓂ 
ᐃᓚᖓᓂ ᐱᑐᑦᓯᒪᖃᑕᐅᒍᒫᓂᐊᓂᖓ ᓇᓪᓕᐊᓄᑐᐃᓐᓇᖅ, ᓱᓕᓪᓚᕆᑦᑐᒪᕆᐅᓯᒋᓐᓇᑐᐃᓐᓇᓲᒍᒻᒥᔪᑦ. 
 
ᓄᑖᒍᒻᒥᔪᑦ ᓵᖕᖓᔭᐅᒍᒪᑦᓱᑎᒃ ᐅᓇᒻᒥᒋᔭᐅᔪᑦ ᑮᓇᐅᔭᖁᑎᖃᕐᑎᑕᐅᒋᐊᖃᕋᔭᕐᓂᖏᑦ ᐃᓅᖃᑎᒌᑎᒍᑦ 
ᐃᓄᒡᒍᑎᑦᓴᓕᐅᕋᓱᐊᕐᓂᒥ 
TIESS ᐅᓇᒻᒥᒋᔭᖃᖃᑦᑕᓯᒪᓕᕐᑐᖅ ᑌᒪᖕᖓᓂᑦ ᓄᑖᓂᒃ ᕿᓂᕐᓱᓂ ᑮᓇᐅᔭᖃᕐᑎᑕᐅᒍᑎᑦᓴᓂᒃ ᐃᓅᖃᑎᒌᑎᒍᑦ 
ᐃᓄᒡᒍᑎᑦᓴᓕᐅᕋᓱᐊᕐᓂᒨᓕᖓᔪᑦᓴᓂᒃ ᐊᒻᒪᓗ ᐃᒻᒥᓂᕿᐅᑎᒋᓗᒍ ᐃᓄᒡᒍᑎᑦᓴᓕᐅᕋᓱᐊᕐᓂᒨᓕᖓᔪᑦᓴᓂᒃ 
ᑌᒪᖕᖓᓂᑦ ᓴᕐᕿᑎᑕᐅᓚᐅᕐᓂᕋᒥ. TIESS ᓇᓗᓀᕐᓯᔪᖅ ᐃᒣᓕᐅᕈᓐᓇᐳᒍᑦ ᓚᒍᑕᐅᖃᑦᑕᓯᒪᔪᓂᒃ ᑯᐯᒃᑯᓄᑦ, 
ᑲᓇᑕᐅᑉ ᐊᒻᒪᓗ ᓯᓚᕐᔪᐊᒥᐅᖑᖃᑎᒌᑦ ᐃᓄᖏᓐᓄᑦ ᓄᑦᑎᑕᐅᒍᓐᓇᕕᓕᓐᓂᒃ ᐊᒻᒪᓗ ᐃᑲᔪᕐᓯᒪᐅᑕᐅᒍᓐᓇᕋᔭᕐᑐᓂᒃ 
ᐃᓕᑕᕐᓯᒪᔭᐅᑐᐊᕈᑎᒃ ᐱᐅᓯᕆᔭᐅᒍᒪᒐᔭᕐᑐᕕᓃᑦ ᑮᓇᐅᔭᖃᕐᑎᑕᐅᒍᓐᓇᐅᑎᐅᒐᔭᕐᑐᑦ ᐃᓅᖃᑎᒌᓄᑦ ᐊᒻᒪᓗ 
ᐃᒻᒥᓂᕿᐅᑎᐅᔪᓄᓘᓐᓃᑦ ᐃᓄᒡᒍᑎᑦᓴᓕᐊᕆᔭᐅᒐᓱᐊᕈᒪᔪᓄᑦ ᐃᑲᔪᕐᓯᒪᔭᐅᖁᓪᓗᒋᑦ ᑕᒪᒃᑯᐊ ᓄᓀᑦ 
ᐱᕙᓪᓕᐊᑕᕋᓱᐊᕈᒪᔪᑦ. 
 
ᐱᓇᓱᐊᕐᑕᖓ TIESS, ᓲᑭᐊᑦ, ᐱᕙᖁᓪᓕᐊᑎᑦᓯᒐᓱᐊᕐᖃᔭᖕᖏᑐᐃᓐᓇᖁᖅᑦ ᓄᑖᓂᒃ 
ᑮᓇᐅᔭᓕᐅᕋᓱᐊᕈᑎᑦᓴᓕᐊᖑᒍᒪᔪᓂᒃ. ᐱᓇᓱᐊᕐᑕᖓ ᑐᕌᕐᑕᖃᕋᓱᐊᕐᒪᑦ ᒪᓕᑦᓱᒋᑦ ᑭᖕᒎᒪᒋᔭᐅᔪᑐᙯᑦ 



5 
 

ᐃᓱᒫᓘᑕᐅᔪᑐᙯᓪᓗ ᓇᓗᓀᕐᑕᐅᓯᒪᓴᔪᑦ ᐊᓱᐃᓛᓪᓗ ᑐᕌᕐᑕᖃᕋᓱᐊᕐᐸᑐᖅ ᐱᕕᑦᓴᑳᕐᑎᑎᓯᒍᑕᐅᒐᓱᐊᕐᓱᓂ 
ᑐᑭᓯᒪᔭᐅᑦᓯᐊᖁᑦᑐᓱᒍ ᐊᒻᒪᓗ ᐱᓇᓲᑎᐅᓚᖓᔪᓂᒃ ᑐᓂᐅᕐᙯᔨᐅᑦᓱᓂ ᐱᓇᓱᐊᕐᑕᐅᒍᒫᕐᓂᐊᑐᓄᑦ.” 
 
ᓄᓇᕕᒻᒥᐅᑦ ᓄᓇᓕᒻᒥᓂ ᑮᓇᐅᔭᓕᐅᕋᓱᕐᕕᖃᕐᒪᑕ ᑲᑐᑦᔮᕆᔭᐅᔪᓂᒃ (ᓄᓇᕐᖃᑎᒌᓄᑦ) ᐱᐅᓯᕆᑐᐃᓐᓇᒥᑦᓱᒍ. 
ᑯᐊᐸᒍᓯᖅ ᖃᐅᔨᒪᔮᕆᔭᐅᔪᑐᖃᐅᒻᒪᑦ ᐊᒥᐊᔨᑫᑦ ᓯᕿᓂᕙᓯᖓᓂᒥᐅᒐᓴᓐᓄᑦ ᓄᓇᕐᔪᐊᓄᑦ 
ᐆᑦᑐᕋᐅᑎᑦᓴᓯᐊᖑᑎᓪᓗᒍ. ᑖᒃᑯᐊᓗ, ᓄᓇᒥᒃ ᑎᒍᒥᐊᕐᑎᑯᑦ ᐃᖏᕐᕋᓱᐊᕐᑐᐊᓗᐃᑦ ᑎᒥᐊᕈᖁᑎᖏᑦ 
ᐃᓂᓯᓯᒪᑦᓯᐊᑐᐃᓐᓇᓲᖑᓕᕐᒥᒪᑕ ᐃᓕᑕᕆᔭᐅᑦᓯᐊᒥᑦᓱᑎᓯᒃ ᓄᓇᓕᖁᑎᒥᓂ. ᓄᓇᕕᒻᒥᐅᑦ ᐯᕆᑦᓯᕕᓕᕆᓂᖏᑦ 
ᑐᓱᒋᔭᐅᔪᒻᒪᕆᐅᕙᑦᑐᑦ ᓄᓇᕐᔪᐊᑉ ᐊᓯᖏᓐᓄᑦ. ᐊᑐᓂᑦ ᑕᒪᒃᑯᐊ ᐱᓇᓱᐊᕐᕕᐅᔪᑦ ᐱᓇᓱᐊᖃᑕᐅᓲᑦ ᓄᓇᓕᒻᒥᑕ 
ᐃᓄᒡᒍᑎᑦᓴᓕᐅᕈᓯᖓᓂ ᑌᒪᖕᖓᓂᑦ 50-ᓂ ᐊᕐᕌᒎᓯᒪᓕᕐᑐᓂ ᑯᐊᐯᑦ ᐃᖏᕐᕋᓕᕐᒪᑕ ᐊᒻᒪᓗ 35 ᐊᕐᕌᒍᐃᑦ 
ᐃᖏᕐᕋᓯᒪᓕᕐᒥᑎᓪᓗᒋᑦ ᓄᓇᒥᒃ ᑎᒍᒥᐊᕐᑎᑯᓐᓂ ᐊᒻᒪᓗ ᑕᒪᒃᑯᐊ ᐯᕆᑦᓯᕕᓕᕆᓃᑦ. 
 
ᑖᑦᓱᒪ ᐊᓪᓚᕕᐅᑉ ᐅᑉᐱᕆᕙᐅᒃ, ᑖᒃᑯᐊ TIESS-ᑯᑦ ᐃᑲᔪᕐᓯᒪᐅᑎᖃᕈᓐᓇᕆᐊᖏᓐᓂᒃ 
ᐃᓱᐊᖁᑎᒋᔭᐅᒍᓐᓇᓯᐊᕐᓂᖓᓂᒃ ᐃᓱᒪᑖᕆᐊᓪᓚᐅᑎᐅᒐᑕᐊᕐᓂᕆᓲᖓ 
ᐊᖏᓪᓕᑎᕆᕙᓪᓕᐊᕈᓐᓇᓯᑎᑕᐅᒐᔭᕐᓂᖏᓐᓂᒃ ᐅᓪᓗᒥᐅᔪᖅ ᐱᓇᓱᐊᕐᑕᐅᔪᑐᙯᑦ ᐊᒻᒪᓗ ᐊᓯᖏᓐᓂᒃ ᓄᑖᓂᒃ 
ᓴᕐᕿᑎᑦᓯᕙᓪᓕᐊᒥᓗᑎᒃ. ᐊᓪᓚᕕᖓᓂ ᑲᒪᔨ ᐃᓚᐅᕕᖃᓚᐅᕐᖁᖅ TIESS--ᑯᑦ ᑲᑎᒪᔨᖏᑦ ᑲᑎᒪᑎᓪᓗᒋᑦ 
ᔫᓂᐅᓚᐅᕐᑐᒥ. 
 
 

B. ᑮᓇᐅᔭᓕᐅᕋᓱᐊᕐᓃᑦ ᐱᕙᓪᓕᐊᓂᖓ 

 
ᑮᓇᐅᔭᓕᐅᕋᓱᐊᕈᑎᒥᒃ ᐱᒋᐊᕐᑎᓯᓂᖅ ᐊᒻᒪᓗ ᐱᕈᕐᐸᓕᐊᑎᑦᓯᓂᖅ 

ᐅᑯᐊ ᑕᕝᕙ ᐊᑎᖏᑦ ᑮᓇᐅᔭᓕᐅᕋᐸᓱᐊᕐᕕᐅᕙᓪᓕᐊᑕᕋᓱᐊᕐᑐᑦ ᐱᓇᓱᐊᕐᑕᐅᕙᑦᑐᑦ ᑎᒥᐅᔪᖁᑎᒋᕙᐅᑦᓱᑎᓪᓗ 
ᐃᒫᙰᕐᑏᑦ ᑭᒡᒐᑑᑎᖏᓐᓂᒃ ᐊᓪᓚᕕᖏᑦᑕ ᑰᑦᔪᐊᒥ ᐃᓄᒃᔪᐊᒥᓪᓗ ᐱᓇᓱᐊᕐᑕᐅᔪᑦ ᒫᓐᓇ. ᐃᓚᖏᑦ 
ᐱᓇᓱᐊᕐᑕᐅᔪᑦ, ᑐᓴᕐᑕᐅᑎᑕᐅᓚᐅᔫᑦ ᑭᖑᓪᓕᐹᒥ ᐱᓇᓱᐊᕐᑕᐅᓯᒪᓕᕐᑐᑦ ᑐᓴᕐᑎᓯᐅᑎᖏᓐᓂ, ᓱᓕ ᐃᖏᕐᕋᔪᑦ 
ᑕᕝᕙᓂ ᑐᓴᕐᑎᓯᐅᑎᒥ ᐅᑕᕐᕿᔫᒐᓗᐊᑦ ᐱᔪᒪᔭᐅᓕᕐᑎᓯᒐᓱᐊᕐᑏᑦ ᐃᑲᔪᕐᓯᒪᐅᑎᑦᓴᓐᓂᒃ ᐊᓯᖏᓐᓂᓗ 
ᖃᐅᔨᓴᐅᑎᕕᓂᕐᓂᒃ ᐱᔭᕇᕐᓯᒪᒋᐊᙯᓐᓈᑐᓂᒃ. 
 
ᓱᓇᐅᓂᖓ/ᑮᓇᐅᔭᓕᐅᕋᓱᐊᕐᕕᐅᑉ ᐱᓇᓱᐊᕐᑕᖏᑦ ᓄᓇᓕᖓ   ᖃᓄᐃᓕᖓᓕᕐᓂᖓ 
 
-ᑯᔨᓄᒃ ᐊᑦᔨᓕᐊᕆᔭᐅᓯᒪᔪᓂᒃ ᐱᓇᓱᐊᕐᕕᒃ ᑰᑦᔪᐊᕌᐱᒃ   ᐱᔭᕇᕐᓯᒪᓕᕐᑐᖅ 
-ᐅᖓᕙᒻᒥ ᐅᑭᐅᕐᑕᑐᒥ ᓄᓇᒥᒃ-ᕿᒥᕐᕈᑎᑦᓯᓂᖅ ᑎᒥᖕᖑᑎᑕᐅᓯᒪᔪᖅ ᑰᑦᔪᐊᖅ-ᑕᓯᐅᔭᖅ ᐱᔭᕇᕐᓯᒪᓕᕐᑐᖅ 
-ᐱᓇᓲᑎᓂᒃ ᐊᑦᑕᑐᐊᖃᕐᑎᓯᓂᖅ   ᑰᑦᔪᐊᖅ    ᐱᔭᕇᕐᓯᒪᓕᕐᑐᖅ 
 
 
ᐊᓯᖏᑦ ᐱᓇᓱᐊᕐᑕᐅᒥᔪᑦ 
 
ᐊᑯᓂᕆᓂᐊᕋᓂ ᐊᔪᕐᓴᑐᓂᒃ ᐃᑲᔪᕋᓱᐊᕐᓂᒥ ᐱᓇᓱᖃᑎᒌᑦᑐᑦ 
 
ᔫᓂ 10-ᒥ, ᐊᓪᓚᕕᐅᑉ ᑲᒪᔨᖓ ᐱᓇᓱᖃᑎᖃᓚᐅᔫᖅ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᐃᓄᒡᒍᑎᑦᓭᑦ ᐊᑭᖏᓐᓂᒃ 
ᕿᒥᕐᕈᓱᑎᒃ ᒪᓂᒪᑎᑕᐅᔪᓂᒃ  ᓄᓇᖔᒃᑯᑦ ᑲᑎᒪᔨᖏᓐᓄᑦ ᐃᒫᙰᕐᑎᖃᕐᓱᑎᒃ ᒪᕐᕉᓂᒃ ᑎᒥᐅᔫᓐᓂᒃ 
ᑲᔪᓯᒍᑎᖃᕈᒪᑦᓱᑎᒃ ᑐᑭᓯᓴᕐᑕᐅᓂᖏᓐᓂᒃ ᐊᐅᓚᑦᔭᕆᐊᕐᓂᐅᑉ ᑐᖓᓕᐊᑕ ᑕᕝᕙᓂ ᖃᐅᔨᓴᕐᓂᒥ ᐃᓇᓱᐊᕐᑕᖁᕙᑦᑐᒥ 
ᑐᕌᕐᑎᑎᒐᓱᐊᕈᒪᑦᓱᒍ ᓄᓇᕕᐅᑉ ᐱᓇᓲᑎᒋᒍᓐᓇᑕᖏᑦ ᐊᑐᐃᓐᓀᑦ ᐃᒫᙰᕈᑎᒋᒐᔭᕐᑕᖏᑦ ITK-ᑯᓂᒃ 

ᑐᖕᖓᕕᓕᐅᕐᑕᐅᓕᕐᐸᑕ ᓄᑖᑦ ᒪᓕᒐᓕᐊᑦ ᑲᒪᒋᔭᖃᕆᐊᖃᓛᑐᑦ ᑕᒪᑐᒥᖓ ᐃᓱᒫᓘᑕᐅᔪᒥᒃ ᑲᓇᑕᐅᑉ 
ᐃᓄᑐᐃᓐᓇᖁᑎᖏᑦᑕ ᓄᓇᖏᓐᓂᒥᐅᓄᑦ. ᑐᑭᓯᓴᕐᑕᐅᓚᐅᕐᖁᑦ ᒪᑯᐊ ᖃᕆᑕᐅᔭᒃᑯᑦ ᑕᑯᓐᓇᐅᑎᑦᓱᑎᒃ: 

- ᕿᒥᕐᕈᔭᐅᔪᑦ 2022-ᒥ ᑲᑎᒪᓂᒻᒪᕆᒻᒥ ᐊᒻᒪᓗ ᐱᐅᓯᕐᓲᑕᐅᔭᕆᐊᖃᓕᕐᒥᔪᓂᒃ/ᑲᔪᓯᑎᑕᐅᒋᐊᓕᓐᓂᓗ 
ᐸᕐᓇᓱᑎᒃ; 
- ᒪᓂᔭᐅᓂᖓ ᓂᐅᕐᕈᓴᕐᓂᒥ ᓂᐅᕕᐊᑦᓴᖁᑎᒋᔭᐅᓲᑦ ᖃᓄᐃᓕᖓᓂᖏᑦ (MBM) - ᑲᓇᑕᒥᐅᑦ 
ᐊᓂᕐᕋᖏᓐᓅᓕᖓᔪᑦ... 

ᑐᖕᖓᕕᓖᑦ ᐃᓱᒪᒋᔭᐅᓯᒪᔪᓂᒃ ᐱᕙᓪᓕᐊᑎᑕᐅᔪᓂᒃ ᐱᓇᓱᑦᑎᓕᕆᔨᐅᑉ ᐊᒻᒪᓗ 
ᐱᔪᓐᓇᐅᓯᕐᒥᒎᕐᑎᑕᐅᔪᑦ ᐱᕙᓪᓕᐊᑕᐅᓂᖏᓐᓂ ᑲᓇᑐᒥ (HRSDC) ᓂᐅᕐᕈᓴᕐᓂᒥ 
ᓂᐅᕕᐊᑦᓴᖁᑎᒋᔭᐅᓲᑦ ᖃᓄᐃᓕᖓᓂᖏᑦ (MBM) ᐃᓱᒪᒋᔭᖃᓲᖅ ᐊᓂᕐᕋᐅᔪᓂᒃ 
ᑮᓇᐅᑦᔭᓴᖕᖏᓗᐊᕐᓂᖃᓲᓂᒃ ᑐᖕᖓᕕᒋᑦᓱᒍ ᐃᓅᒐᓱᐊᕐᓂᐅᑉ ᐊᑭᖏᑦ ᐅᖃᕐᑕᐅᓯᒪᔪᑦ ᑕᕝᕙᓂ 
ᐊᑭᒋᔭᐅᑎᑕᐅᔪᑦ ᑕᒪᒃᑯᓂᖓᐅᓕᖓᓪᓗᑯᑦᑐᑎᒍᑦ ᐊᖑᒪᑦᓯᒍᑕᐅᒍᓐᓇᕈᑎᓂ ᓂᐅᕕᐊᑦᓴᓂᒃ 
ᑭᒡᒐᑑᑎᓂᓗ ᐃᓱᕐᕆᓗᓂ ᐊᖑᒪᑦᓯᓯᐊᕈᓐᓇᖁᓪᓗᒋᑦ ᐃᓅᑦᔪᓯᒋᔭᐅᓗᓂ ᐃᓱᕐᕆᒋᓗᒍ. 

- ᓀᓪᓕᑎᕐᓯᒪᔪᑦ ᐃᓚᒌᑦ ᑮᓇᐅᑦᔭᕈᓯᖏᑦᑕ ᐊᓪᓚᓯᒪᓂᖏᑦ: 
- ᐊᕐᕌᒎᑉ ᑐᖓᓕᐊᓂ ᐃᓅᒐᓱᐊᕐᓂᐅᑉ ᐊᑭᖏᑦ ᐱᓇᓱᐊᕐᑕᐅᔪᑦ (COL) 

ᐃᓘᓐᓈᒍᑦ ᑕᑯᓐᓇᓱᒍ ᐅᓂᒃᑲᐅᓯᐅᒋᐊᖕᖓᑐᑦ ᑲᑎᕐᓱᑕᐅᖃᑦᑕᓚᐅᕐᑐᑦ ᑐᖕᖓᕕᒋᑦᓱᖏᑦ ᐊᑭᖏᑦ 
ᐃᑲᔫᓯᐊᖑᒍᓐᓇᑐᑦ/ᐱᕕᖃᕐᑎᓯᒍᑏᑦ ᐱᓇᓱᐊᕐᑕᐅᓂᖏᑦᑕ ᐃᓗᐊᒍᑦ ᐃᓅᒐᓱᐊᕐᓂᐅᑉ ᐊᑭᖏᑦᑕ 
ᐊᒻᓐᒪᓗ ᑮᓇᐅᑦᔭᕈᑎᒋᒍᓐᓇᑕᖏᑦᑕ. 

 
 
ᑎᒻᒥᔫᕐᓯᐅᑎᐅᑉ ᐅᕐᓱᐊᓘᑉ ᐊᑭᖓᑕ ᐃᓱᒫᓘᑕᐅᓂᖓ 
 
ᐊᓪᓚᕕᒃ ᐊᑕᐅᑦᓯᑰᕐᑎᓯᓂᖃᓚᐅᕐᑐᖅ ᑐᑭᓯᓴᐅᑕᐅᔪᓂᒃ ᐅᑯᓇᓂ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓂ, ᒪᑭᕕᒃ 
ᑯᐊᐳᕇᓴᖓᓂ, ᐃᐊ ᐃᓄᐃᒃᑯᓂ, ᐊᒻᒪᓗ ᑲᓀᑎᐊᓐ ᓄᐊᑦ-ᑯᓂ ᑕᒪᓐᓇ ᐱᓪᓗᒍ ᑎᒻᒥᔫᕐᓯᐅᑎᐅᑉ ᐅᕐᓱᐊᓘᑉ 
ᐊᑭᖓᑕ ᓇᓕᑦᑐᕆᐊᕐᓯᒪᓕᕐᓂᖓ. 
 
ᓲᖑᓯᒋᐊᕐᑎᓯᓂᖅ ᓂᖀᑦ ᐃᒻᒥᓂᕿᐅᑎᐅᒍᓐᓇᓯᑎᑕᐅᓯᒪᓂᖏᑦᑕ ᑯᐯᓕᒫᒥ 
 
ᐊᓪᓚᕕᒃ ᐃᓚᐅᕕᖃᓚᐅᕐᒥᔪᖅ ᓄᓇᓕᓕᒫᓂᒃ ᐊᑕᓐᓂᐅᕕᖃᕐᑐᓂ ᑕᒪᓐᓇ ᐱᒻᒪᕆᒃ ᐱᑦᔪᑎᒋᓱᑦᒍ, ᓂᕿᓂᒃ 
ᐃᒻᒥᓂᕿᐅᑎᖃᕈᓐᓇᓂᖅ ᑯᐯᒻᒥ. ᑕᒪᓐᓇ ᐱᓴᓱᐊᕐᑕᐅᔪᖅ ᐊᑦᔨᒋᔭᐅᖕᖏᒪᑦ: ᓯᕗᓪᓕᐹᑦᓯᐊᒥᓗ, ᑯᐯᓕᒫᑦ 
ᓄᓇᖁᑎᓕᒫᖏᑦ ᓴᕐᕿᔮᕐᑎᓯᒍᑎᖃᓛᓕᕐᒪᑕ ᓂᕿᖁᑎᒋᓲᒥᓅᓕᖓᔪᑦ ᐊᓪᓚᖁᑎᖏᓐᓂᒃ ᓅᕕᒻᐸ 2022-ᒥ, 
ᑲᑎᒪᓂᒻᒪᕆᖃᓛᕐᑐᑦ ᑐᑭᓯᓴᖃᑎᒌᒍᑎᖃᕐᓗᑎᒃ ᐊᒻᒪᓗ ᑐᓴᐅᒪᒐᑦᓴᖁᑎᒥᓂᓗ ᐅᓂᒃᑳᖃᑦᑕᓗᑎᒃ 
ᑲᑎᕐᓱᑕᐅᑎᓪᓗᒋᑦ. 
 
ᐱᕕᒋᔭᐅᖕᖏᑐᑑᑎᓪᓗᒍ Forumsat ᖃᕆᑕᐅᔭᒃᑰᕈᑎᐊ: ᐊᓂᕐᕋᖅ - Forum SAT 
ᑕᒪᑐᒧᖓ ᓄᓇᒋᔭᖓᓅᓕᖓᔪᓂᒃ ᓂᕿᖃᕐᓂᕆᓲᖓᑕ ᐱᐅᓯᖓ (Forum SAT): 

ᑖᓐᓇ ᐱᐅᓯᕆᖔᕈᒪᔭᖓ ᑐᕌᕐᑎᑎᒐᓱᐊᕈᒪᔪᖅ ᑕᖁᓐᓇᖑᐊᕈᓐᓇᑎᑦᓯᓗᓂ ᓄᓇᐅᑉ ᓂᕿᖃᕈᓐᓇᓂᖓᑕ 
ᐱᐅᓯᖓᓂᒃ ᐊᒥᕐᖄᕈᑕᐅᒍᓐᓇᕕᖃᕋᔭᕐᑐᓂᒃ ᑕᒪᑐᒥᖓ ᐱᓇᓱᐊᕐᑐᓄᑦ ᐊᒻᒪᓗ 
ᐱᑐᑦᓯᒪᐅᑎᖃᑎᒌᕝᕕᖃᕐᓗᓂ ᐱᔪᒪᔭᐅᓂᖏᑦ ᒪᓕᓪᓗᒋᑦ ᑐᔪᕋᐅᑎᐅᒋᐊᖃᕐᓴᓕᕐᓂᐸᑕ ᑯᐯᓕᒫᒥ. ᑕᒪᓐᓇ 
ᐱᔭᕐᓃᑐᕋᑕᐅᒐᓗᐊᖅ ᖃᓄᐃᓕᖓᓪᓗᑯᒋᐊᖃᕋᔭᕐᒪᖔᑦ ᖃᐅᔨᒪᓇᖕᖏᒪᑦ ᓄᓇᐅᑉ ᓂᕿᖃᕐᑎᓯᒍᓐᓇᓂᖓ 
ᐊᑐᐃᓐᓇᐅᒐᔭᕐᑐᓂᒃ, ᑭᓯᐊᓂ ᐃᓚᖏᑦ ᐱᕕᑦᓴᐅᒍᓐᓇᒪᑕ ᑭᖕᖒᒪᓇᕐᑑᓱᑎᓪᓗ ᓴᓇᔭᐅᒋᐊᖃᕋᔭᖕᖏᐊᑐᑦ 
ᑲᔪᓯᐅᒐᕐᑎᑕᐅᒍᓐᓇᓯᓂᐊᕐᐸᑦ, ᓱᓇᒥᓪᓗᓂ ᐊᑦᑕᓇᕐᓂᐊᖏᑦᑐᒥᒃ ᓂᕆᓕᕆᕕᑦᑖᕈᑦᑕ: 

 
- ᓄᓇᖁᑎᒋᔭᐅᔪᓕᒫᑉ ᓵᖕᖓᖔᕈᒪᔭᖓ 

ᓂᕿᓕᕆᓃᑦ ᑐᖕᖓᕕᖃᓲᒍᒻᒪᑕ ᓄᓇᖁᑎᒥᓂᒃ, ᓄᓇᓕᓐᓃᑐᐃᓐᓇᕆᐊᖃᕐᓱᑎᒃ 
(ᓄᓇᓕᖓᓂ, ᓴᓂᓪᓕᖏᓐᓂ), ᐊᒥᓲᓈᕐᑎᓗᑎᓘᓐᓃᑦ ᑲᑎᒪᔨᐅᕕᖏᑦ ᓄᓇᓖᑦ, MRC 
(ᓄᓇᓕᓕᒫᑦ ᑲᑎᒪᔨᒃᑯᖏᑦ), ᐊᒥᓲᖕᖏᑑᒐᓗᐊᑦ MRC-ᑦ) ᐅᕝᕙᓘᓐᓃᑦ ᓄᓇᓕᓕᒫᑦ 
ᑲᑐᑦᔨᖃᑕᐅᓗᑎᒃ. ᑕᐅᕐᓰᖃᑦᑕᐅᑎᓃᑦ ᐱᑐᑦᓯᒪᐅᑎᔪᓪᓗ ᓴᕐᕿᑎᑕᐅᔪᑦ ᑖᒃᑯᐊ ᐊᑯᕐᖓᓂ 
ᐊᑦᔨᒌᖕᖏᑐᑦ ᓄᓇᖁᑎᓖᑦ ᑎᑭᕋᑕᕐᓗᒋᑦ. ᐱᓇᓱᐊᖃᑕᐅᔪᑦ ᐊᑦᔨᒌᖕᖏᑐᓂᑦ 
ᐱᕈᕐᓰᕕᓕᓐᓂᑦ ᓂᕿᓂᒃ ᐱᓇᓱᐊᖃᑕᐅᕙᓪᓗᑎᒃ ᐊᒻᒪᓗ ᑲᑎᕐᓱᐃᕕᒨᙯᕕᖃᕐᓗᑎᒃ 
ᐊᓯᐊᓅᕐᑐᓴᒫᓂᒃ ᓂᕿᓂᒃ. ᓄᓇᖁᑎᒋᔭᐅᔪᓕᒫᓅᓕᖓᓂᖓ ᐃᓱᒪᒋᓗᒋᑦ ᑕᒪᓐᓇ 
ᐱᐅᓯᐅᒐᔭᕐᓂᐸᑦ ᓯᓚᕐᔪᐊᓕᒫᒨᕐᑐᓴᓂᒃ ᐅᓇᒻᒥᓇᕐᓯᒥᑎᓪᓗᒍ ᑕᒪᒃᑯᐊ ᐊᑐᕐᑕᐅᒋᐊᓖᑦ 
ᐱᐅᒡᒍᑎᑦᓭᑦ ᐊᓯᑦᔨᑐᕋᑐᐃᓐᓇᖃᑦᑕᓗᒋᑦ; 
 

- ᐱᐅᓯᕆᔭᐅᖃᑦᑕᓕᐊᕐᑐᑦ ᐃᓱᒪᒋᔭᐅᑉᐸᑕ 
ᓂᕿᓕᕆᓃᑦ ᑐᖕᖓᕕᒋᓲᖏᑦ ᐱᔭᕆᐊᑐᔫᒐᐊᓗᑦ; ᐊᐅᓚᑦᓯᒋᐊᖃᕋᒥᒃ ᐊᒥᓱᐃᓂᒃ 
ᐱᓇᓱᐊᖃᑕᐅᒐᔭᕐᑐᓂᒃ ᓂᕿᖃᕐᑎᓯᓂᕐᒨᓕᖓᔪᓂᒃ ᑲᔪᓯᐅᒐᕐᑎᓯᓂᐊᕈᑎᒃ: 
ᓴᕐᕿᑎᑕᐅᓂᖓ, ᐱᑦᓴᖑᕐᑎᑕᐅᒐᓱᐊᕐᓂᖓ, ᐊᒡᒍᑐᕐᑕᐅᓂᖓ, ᓂᕆᔭᐅᓂᖓ, 
ᐃᒋᑕᐅᓂᖏᑦᑕ ᐊᐅᓚᑕᐅᑦᓯᐊᕆᐊᖃᕐᓂᖏᑦ ᐊᒻᒪᓗ ᐊᐅᓪᓚᑎᑕᐅᓂᖏᑦ. ᑕᒪᒃᑯᐊᓕᒫᑦ 
ᐱᓇᓱᐊᕆᖃᖃᑦᑕᓂᐊᕐᑐᑦ ᐃᓱᒪᒋᔭᐅᒋᐊᓖᑦ ᖃᓄᐃᓕᖓᓪᓗᑯᑦᑐᓂᒃ 
ᐱᔭᒃᓴᖃᓲᑦᓴᔭᐅᓂᐊᕐᒪᖔᑕ, ᑭᓯᐊᓂᓗ ᖃᓄᖅ ᐱᑐᑦᓯᒪᐅᑎᖃᖃᑎᒋᓂᐊᕐᒪᖔᑦᑎᒋᑦ. 
ᐊᓯᐊᒍᓪᓗ, ᑕᒪᒃᑯᐊ ᐱᓇᓱᐊᕐᑐᑦ ᐃᓗᐊᓃᓪᓗᑐᕐᑎᑕᐅᓲᑦ ᑲᔪᓯᐅᒐᕐᑐᐊᓘᒋᐊᓕᐅᑉ 
ᓯᓚᑖᒻᒪᕆᖓᓂ ᐊᐅᓚᑦᓯᔪᒻᒪᕆᐅᔪᖃᓲᖑᒻᒪᑦ ᐱᔭᒃᓴᕆᒻᒥᒐᒥᐅᒃ ᓄᓀᑦ 
ᓂᕿᖃᕐᑎᓯᓂᖓ ᐱᓇᓱᐊᕐᑕᐅᑐᐊᕐᒪᑦ, ᐆᑦᑑᑎᒋᓗᒍ ᓄᓇᓖᑦ ᑲᑎᒪᔨᒃᑯᖏᑦ, 
ᓂᕿᓕᕆᓂᒻᒪᕇᑦ ᑎᒥᕐᓓᑦ ᐊᒻᒪᓗ ᐃᓄᓕᒫᑦ ᖃᓄᐃᓕᖓᒍᒪᓂᖏᑦ ᒪᓕᒻᒥᓗᒋᑦ. 
ᑌᒣᒻᒪᑦ ᑐᑭᓯᒪᔭᐅᔪᓕᒫᑦ ᑕᒪᒃᑯᓇᓂ ᐊᑦᔨᒌᖕᖏᒪᕆᑦᑐᓂᑦ ᐱᓯᒪᖃᑦᑕᕆᐊᓖᑦ 
ᑐᓴᐅᒪᖃᑎᒌᒍᑕᐅᑦᓯᐊᓗᑎᓪᓗ ᐱᑐᑦᓯᒪᖃᑕᐅᑎᑦᓯᐊᕆᐊᖃᖃᑦᑕᕆᐊᖃᕐᓂᐊᒪᑕ 
ᑲᑐᑦᔮᖃᑦᓯᐊᕈᒪᓂᐊᕈᑎᒃ ᓄᓇᒻᒪᕆᐅᖃᑎᒌᓕᒫᑦ. 

ᑕᑯᓗᒍ ᑐᑭᓕᐅᕐᑕᐅᓯᒪᓂᖓ ᓂᕿᖃᕐᑎᓯᓂᐅᑉ ᐱᐅᓯᖓ ᒪᓂᔭᐅᓯᒪᔪᖅ REPSAQ-ᑯᓄᑦ 
ᐅᓕᕐᓀᓯᒍᑎᓕᐊᕆᓯᒪᔭᖏᑦᑕ ᐃᓗᐊᓃᑦᑐᖅ ᓂᖀᑦ ᐃᓗᓯᓕᕆᓂᐅᓪᓗ. 

- ᐅᓇᒻᒥᒋᔭᐅᔪᖅ ᑐᖕᖓᕕᓕᒃ ᐃᓅᖃᑎᒌᑦ- ᐊᕙᑎᓕᕆᓂᕐᒧᑦ ᓄᑦᑎᑎᕐᐸᓕᐊᓂᖓ 

ᑕᑯᓐᓇᑕᐅᓕᕐᐸᓕᐊᑐᐃᓐᓇᓕᕐᓂᖓᓄᑦ ᓯᓚᕐᔪᐊᑉ ᐊᓯᑦᔨᐸᓪᓕᐊᓂᖓ ᓱᑲᑦᑐᒥᒃ ᐊᒻᒪᓗ 
ᐅᓂᕐᑕᐅᑎᑖᕐᐸᓕᐊᑐᐃᓐᓇᐸᓕᕐᓂᖏᑦ ᐱᕈᕐᑐᕕᓂᕐᓂᒃ ᓂᕿᑖᕐᕕᓴᔭᐅᓲᑐᙯᑦ ᐱᐅᓯᖏᑦ, 
ᐃᖏᕐᕋᓯᑎᑕᐅᒐᔭᕐᓂᖓ ᓄᓇᖁᑎᒥᓂᑦ ᓂᕆᓕᕆᓃᑦ ᐅᐊᕈᑎᖃᕐᓗᑎᒃ 
ᐃᓅᖃᑎᒌᕐᔪᐊᑦ ᐊᑐᓂᑦ ᐱᔭᒃᓴᕆᒋᐊᖃᕋᔭᕐᑕᖏᓐᓂᒃ ᐊᒻᒪᓗ ᑲᔪᓯᐅᒐᕐᑎᑕᐅᒍᓐᓇᑐᓂᒃ 
ᐱᕙᓪᓕᐊᑎᑦᓯᓃᑦ ᑭᖕᖒᒪᓇᓪᓚᕆᓯᓚᖓᕙᓗᒻᒪᑦ ᐃᑉᐱᒋᑦᓯᐊᕈᒪᓂᐊᕈᑦᑎᒍ 
ᐊᖏᕐᓂᕐᓴᒥᒃ ᓄᓇᓕᓐᓂ ᓄᓇᓕᐅᖃᑎᒌᓕᒫᓂᓪᓗ ᓂᕿᒃᑯᑦ 
ᐃᒻᒥᓂᕿᐅᑎᖃᕆᐅᕐᓂᐅᒍᒪᓂᐊᕈᑦᑕ, ᐱᕙᓪᓕᐊᑎᑕᐅᔪᒥᒃ ᐊᑦᔨᒌᖕᖏᑐᕐᑎᒍᑦ 
ᐊᕐᖁᑎᒋᒍᓐᓇᕋᔭᕐᑕᖏᑎᖑᑦ ᓄᓇᖓ ᓱᑯᑦᓯᐊᓃᒻᓴᒪᖔᑦ ᒪᓕᓪᓗᒍ, ᓄᓇᖓᑕ 
ᓂᕿᖃᕐᑎᓯᒍᓐᓇᓂᕆᓲᖓ ᐃᓄᒻᒥᓂᒃ ᐊᑦᔨᒌᑐᐃᓐᓇᒥᒃ ᓄᓇᓖᑦ 
ᑐᕌᕐᑕᖃᕋᓱᐊᖏᓐᓇᓲᒍᒻᒪᑕ ᐊᒡᒍᑐᐃᒍᓐᓇᕕᖃᕐᓱᑎᒃ ᓂᕿᒃᑯᑦ 
ᐃᒻᒥᓂᕿᐅᑎᖃᑦᓯᐊᕈᓐᓇᓱᑎᒃ ᐊᒻᒪᓗ ᑳᓐᓇᑎᑦᓯᑌᓕᕕᖃᕈᓐᓇᓕᕐᓱᑎᒃ 
ᑕᒪᒃᑯᓄᖓᓕᒫᖅ ᐱᕕᐅᒍᓐᓇᕕᖃᑐᒦᑦᑐᓄᑦ ᐃᓅᖃᑎᒌᑦ-ᐃᓄᒡᒍᑎᑦᓴᓕᕆᓂᖓᓂ 
ᐊᓯᑦᔨᐸᓪᐊᓕᓂᖃᓕᕋᓗᐊᕐᒪᑦ. 

ᐊᓪᓚᕕᒻᒥ ᐱᓇᓱᑦᑏᑦ 

ᐊᑎᐊᓪ ᔮᓴ, ᐊᓪᓚᕕᒻᒥ ᑲᒪᔨ, ᑰᑦᔪᐊᑉ ᐊᓪᓚᕕᖓᓂ 
ᐅᖃᓚᐅᑎᖓ 819-964-2961 ᐃᓚᒋᐊᕐᓗᒍ 2262, ᖃᕆᑕᐅᔭᒃᑯᑦ ᓯᓚᑎᖓ ayassa@krg.ca  

ᐃᓄᑦᑕᖃᖕᖏᑐᖅ ᐱᓇᓱᒐᖅ, ᐳᕐᑐᓂᕐᓴᖅ ᐃᓄᒡᒍᑎᑦᓴᐅᓕᕋᓱᐊᕐᓂᐅᑉ ᐱᕙᓪᓕᐊᑕᐅᓂᖏᓐᓂᒃ ᓱᑯᐃᔦᔨ 
 
ᒥᓂ ᐁᐸᔭᖄ, ᐊᐅᓚᑦᓯᕕᒻᒥ ᐱᓪᓗᑯᒋᐅᓕᓕᕆᔨ, ᑰᑦᔪᐊᑉ ᐊᓪᓚᕕᖓᓂ 
ᐅᖃᓚᐅᑎᖓ. 819 964 2961 ᐃᓚᒋᐊᕐᓗᒍ. 2247 ᖃᕆᑕᐅᔭᒃᑯᑦ: mabraham@krg.ca 

ᐃᓓᔭᓯ ᓇᐅᒃᑲᕈᐊᖅ, ᐃᓄᒡᒍᑎᑦᓴᐅᓕᕋᓱᐊᕐᓂᐅᑉ ᐱᕙᓪᓕᐊᑕᐅᓂᖏᓐᓂᒃ ᐱᓇᓱᑦᑎ 
ᐃᓄᒃᔪᐊᑉ ᐊᓪᓚᕕᖓᓂ ᐅᖃᓚᐅᑎᖓ. 819 254 8621, ᖃᕆᑕᐅᔭᒃᑯᑦ: 
enowkawalk@krg.ca 

ᐃᓄᑦᑕᖃᖕᖏᑐᖅ ᐱᓇᓱᒐᖅ, ᐃᓄᒡᒍᑎᑦᓴᐅᓕᕋᓱᐊᕐᓂᐅᑉ ᐱᕙᓪᓕᐊᑕᐅᓂᖏᓐᓂᒃ ᐃᒫᙰᕐᑎ 
 
ᓲᓯ ᑯᐊᑕᓐ, ᐊᑦᑕᑐᐊᓅᓕᖓᔪᓕᕆᔨ, ᑰᑦᔪᐊᖅ 
ᐅᖃᓚᐅᑎᖓ. 819 964 2961 ᐃᓚᒋᐊᕐᓗᒍ. 2256, ᖃᕆᑕᐅᔭᒃᑯᑦ: sugordon@krg.ca 

